
aziyat chekdi. Sanoat korxonalarida changlarni ushlab qolish inshootlarini yetishmasligi 
hududda yashab klayotgan aholining hayotiga ham xavf sola boshlagan.

BUXORO SHAHRIDA SOVET DAVRI ARXITEKTURASI VA 
SHAHARSOZLIK SIYOSATI: TARIXIY-ME’MORIY TAHLIL

Hayotova Nafisa Zakirovna
BDTU, Ijtimoiy fanlar va jismoniy madaniyat kafedrasi dotsenti,

Tarix fanlari bo‘yicha falsafa doktori (PhD)
Kirish. XX asrning I yarmidan 90-yillarga qadar hukm surgan sovet boshqaruvi 

davrida O‘zbekistonda sotsialistik qurulishlar keng ko‘lamda olib borilib, sovet arxitekturasi 
shaharsozlikda o‘ziga xos tarzda yangi sarlavhani ochib berdi. Sovet hokimiyatining 
dastlabki yillarida faqatgina yangi boshqaruv tuzilmalari tashkil etilibgina qolmay, balki 
tarixiy shahar muhiti ham mutlaqo yangi mafkuraviy asosda qayta shakllantirila boshlandi. 
O‘z navbatida sovet arxitekturasi va shahrsozlik falsafasida mutlaqo yangi yo‘nalish - 
me’moriy salohiyat va ijtimoiy tuzumning uyg‘unligiga asoslangan modernlashuv kuzatildi.

Metodologiya. Shahar madaniyatining shakllanib borishi hamda bu davrda 
me’morchilikda sovetcha yondashuvni o‘rganish uchun maqolada tarixiy manbalar, arxiv 
hujjatlari, mahalliy respondentlar ma’lumotlari shuningdek, mavjud me’moriy obyektlar 
tahliliga asoslangan ilmiy usullar qo‘llanildi. Tadqiqotda sovet davrida Buxoro shahrida 
barpo qilingan arxitektura obyektlari, ularning joylashuvi, funksional vazifasi va 

mafkuraviy mohiyatini o‘rganish asosiy yo‘nalish sifatida belgilandi. Bu maqsadda tarixiy- 
tahliliy, solishtirish va arxiv manbashunoslik usullaridan foydalanildi. Tadqiqotning hududiy 
doirasi Buxoro shahri bilan cheklangan bo‘lib, davriy chegara esa 1920 yildan 1980 
yillargacha bo‘lgan sovet boshqaruvi yillari bilan belgilanadi. Tadqiqot obyekti sovet davrida 
qurilgan shahar infratuzilmasi bo‘lib, predmeti ushbu infratuzilmaning shahar madaniyati, 
me’moriy yechimlari g‘oyaviy funksiyalari hisoblanadi.

Natijalar. Sovet hukumati Buxoroda davlat boshqaruvini shakllantirish va yangi 
tuzumni joriy qilish davomida 1920-yillardan boshlab mavjud tarixiy va mahalliy 
boylarning xususiy xonadonlarni ma’muriy muassasalarga aylantirish boshlandi. Arxiv 
hujjatlariga ko‘ra, shaharning an’anaviy qismidagi bir qator hovlilarda davlat tashkilotlari 
o‘z faoliyatini boshladi. Bu holat shaharning madaniy-tarixiy tuzulishiga jiddiy ta’sir 
ko’rsatdi. Jumladan, amirlik hukmronligining markazi bo’lgan Ark qal’asida 1921 yilda 
Buxoro Sovet Respublikasi markaziy inqilobiy qo’mitasi ish olib bordi [1]. Xususan, 
shunday joylashuvlar quyidagicha amalga oshirilgan: Qozixona binosi - ilgari shariat sudi 
faoliyat yuritgan bu bino Davlat boyliklarini saqlash va muhofaza qilish bo‘limiga 
berilgan, To’raqulboy xonadoni - Maorif bo’limiga ajratilgan, Miri Kalon xonadoni - 
Harbiy ishlar bo’limi idorasiga aylantirildi, G’iyoz oqsoqol xonadonida Xorijiy ishlar 
hamda Nozirlar Soveti idoralari faoliyat yurita boshladi, Yusufboy xonadoni - Buxoro 
Kommunistik partiyasi idorasi sifatida, Yahyoboy xonadoni - Favqulodda yordam 
komissiyasi, Qarshibek, Karvonboshi, Mir’ob, Qori Ubayd xonadonlari - tegishli 
ravishda shahar qo’riqlov boshlig’i, komendantlik, transport va turar-joy bo’limlari 
joylashtirildi. Axmad Xoja Siddiq, Yusuf Xojaning xonadoni nashriyot hamda militsiya 
idoralari uchun moslashtirilgan, Gavkushon, Jo’ybor, Chorminor guzarlaridagi bo‘sh 
qolgan hovlilarda - inqilobiy qo’mita, jinoiy qidiruv, kommunal xizmatlar va harbiy 
safarbarlik idoralari uchun moslashtirilgan [1].

Aytish joizki, dastlab shahardagi mavjud imkoniyatlardan foydalanilgan holda 
davlat idoralari joylashtirilgan bo‘lsada, 1920 yil oxirlariga kelib,sovet hokimiyati shahar 
infratuzilmasini yangicha mafkuraviy va funksional asosda tashkil etishni maqsad qilib 
qo‘ydi. Bu esa ma’lum darajada tarixiy inshootlarni buzish va o‘rniga sovet arxitekturasi 
uslubida yangi tipdagi binolar qurilishini boshlab berdi. 1920-yillardan boshlab eski 
Buxoroning bir qancha tarixiy obidalari buzilib, o‘rniga yangi ma’muriy binolar va sanoat 
infratuzilmasi qurildi. Ark qal’asi oldidagi Registon maydoni va unga yaqin yerga 
joylashgan obidalar olib tashlandi. Jumladan, Poyanda-biy otaliq masjidi, Dor ash-shifo, 
Bozori gusfand, Xo‘ja Nihol, Shodimbiy madrasalari kabi XVI-XII oid tarixiy 
yodgorliklar butunlay buzib tashlandi [2]. Ularning o‘rniga “Xalq Uyi” Drama Teatri va 
Sovet Uyushmasi binolari kabi ma'muriy va madaniy markazlar qurildi. Bu binolar 
sotsialistik arxitekturaning asosiy namunasi bo‘lib xizmat qildi.

Tahlil va muhokama. 1924 yilda Buxoro Arkining chap tomonida, Navmichkat 
deb ataluvchi ko‘hna shahriston tugash joyining shimolida, Xo‘ja Nurobod guzarida 
yevropa uslubida yangi bino quriladi [3]. Ikki qavatli pishiq g‘ishtli bino shaharning 
zamonaviylashish jarayonida muhim ahamiyat kasb etdi. Bu bino Buxoro davlat 
pedagogika institutining bosh korpusi sifatida foydalanildi. Sovet arxitekturasidagi 
minimalizm va fuksionalizm tushunchalari ushbu binoda aks etadi. Tarixiy 
shaharsozlikda ilgarigi mahalliy g‘ishtli binolardan farqli ravishda, yevropa uslubidagi 

binolar geometriya, fasad va ichki tuzilish nuqtai nazaridan to‘g‘ri chiziqlar va simmetrik 
shakllarga ega bo‘la boshladi.

Eski Buxoro. Xalq uyi Madrasa Shodimbiy (buzib yuborilgan)

Tarixiy shaharsozlikda ilgarigi mahalliy g‘ishtli binolardan farqli ravishda, yevropa 
uslubidagi binolar geometriya, fasad va ichki tuzilish nuqtai nazaridan to‘g‘ri chiziqlar va 
simmetrik shakllarga ega bo‘la boshladi. Bino o‘z davrining me'moriy yodgorligi 
hisoblanib, zinapoyasi keng, o‘quv xonalari katta va baland qilib qurilgan. Ushbu binoda 
institutning tarix, ximiya-biologiya, keyinchalik filologiya bo‘limlari faoliyat kohsatgan. 
Hozirda bu binoda tarix faniga ixtisoslashgan 6-son maxsus maktab faoliyat ko‘rsatadi.

Sovet davrida qurilgan dastlabki maktablar binolari odatda oddiy konstruktiv 
yechimlarga asoslangan bir qavatli loyiha asosida barpo etilgan. Bu davrda bunday 
binolarning qurilishdan asosiy maqsad,imkon qadar tezroq va minimal harajat evaziga 
ta’lim maskanlarini tashkil etish bo‘lgan. Bunday qurilish ana’nasining ayrim namunalari 
bugungi kunga qadar saqlanib qolgan. Jumladan, Buxoro shahridagi Abu Ali Ibn Sino 
nomidagi 14-sonli umumta’lim maktabining bir qavatli binosi hozirgacha mavjud. 1960 
yillarning ikkinchi yarmidan boshlab O‘zbekistonda [xususan Buxoroda ham maktablar 
tipovoy lohiha (типовой проект) asosida qurila boshlandi. Bunday maktablar ikki yoki 
uch qavatli qilib loyihalashtirildi. Bunday binolar arxitekturasida murakkab bezaklardan 
voz kechilib, asosiy urg‘u qulaylik, samaradorlik va sig‘imdorlik tamoyillariga qaratilgan 
edi. Ushbu turdagi maktablar 1970-1980 yillarda keng qurila boshlandi. Eski maktab 
binolari oldida yangi tipdagi maktablar keng qurildi. Masalan, Frunze, Ibn Sino, Roza 
Lyuksemburg, M.Gorkiy, S.Ayniy kabi maktablarning yangi binolari qurildi.

Ma’lumki, Buxoro shahrida tibbiy xizmatlar tarixan XIX asr oxiridan shakllana 
boshlagan bo‘lsada, mazkur sohaning keng qanrovli rivojlanishi sovet davri bilan 
bog‘liqdir. Bu davrda sog‘liqni saqlash tizimi davlat siyosatining ustuvor yo‘nalishlaridan 
biri sifatida qaralgan hamda shaharda bir qator ixtisoslashgan tibbiy muassasalar barpo 
etilgan. Tibbiyot markazining birinchi korpusi 1891 yil 30 avgustda ishga tushirilgan 
bo‘lib, u “Rus tuzem shifoxonasi” nomi bilan o‘z faoliyatini boshlagan [4]. Shifoxona 
Shayx Jalol va Namozgoh darvozalari orasidagi hududda, Sohibzoda va Mirakon 
guzarlariga tutash joyiga qurilgan.

1924 yil 1891 yil “Rus tuzem shifoxonasi”

1924 yil 5 yanvarda shifoxonaning 2-korpusi ishga tushadi hamda O‘lka tropik 
tibbiyot instituti sifatida faoliyatini boshlaydi. Bino qurilishida pishiq g‘isht va 
mustahkam konstruksiyalar qo‘llanilgan bo‘lib, bu uning uzoq yillar davomida 
foydalanishga yaroqliligini ta’minlagan. Uning fasadida o‘sha davr Yevropa 
arxitekturasiga xos oddiy simmetriya, keng eshik-romlar va ochiq ayvon elementlari 
qo‘llanilgan.

Viloyat kasalxonasi 1924 yil Pochta-telegraf binosi 1924 yil
Tibbiy infratuzilmaning kengayishi jarayonida maxsus tibbiy xizmat turlari hamda 

ularning shahar infratuzilmasida tutgan o‘rni muhim ahamiyat kasb etadi. Buxoro 
shahrida bunyod etilgan shifoxonalar, tibbiy ko‘rik muassasalari bilan bir qatorda, 
huquqni muhofaza qiluvchi organlar bilan hamkorlikda ish yurituvchi maxsus tibbiy 
muassasaning qurilishi muhim ahamiyatga egadir.

Chapdan Respublika sud tibbiy ekspertiza ilmiy-amaliy markazi Buxoro 
filiali (hozirda ham faoliyat ko‘rsatib kelmoqda), 2 binoda hozir kunda “Barkamol 

avlod” markazi faoliyat ko‘rsatadi
Bu kabi maxsus muassasalarni bino qilish masalalari sovet shaharsozligida ijtimoiy 

va davlat ahamiyatiga molik infratuzilma obyektlari sifatida qaralgan. Bugungi kunda 
Buxoro shahrining Ho‘ja Nurobod ko‘chasida joylashgan Respublika sud tibbiy 
ekspertiza ilmiy-amaliy markazi Buxoro filiali binosi 1928 yilda barpo qilingan bo‘lib [5], 
ushbu inshoot nafaqat tibbiy-ma’muriy maqsadlarga xizmat qilgan, balki shaharning 
ijtimoiy infratuzilmaviy tuzilishida muayyan o‘rin egallagan. Binoning bosh fasadi 
simmetrik tuzilgan bo‘lib, markaziy qismi peshtoq (rizalit) orqali ajralib turadi. Peshtoq 
qismida kolonnalardan foydalanilgan. Bu jihat sovet arxitekturasidagi neoklassik va 
stalincha ampir uslublarining ta'siri borligini namoyon qiladi. Kolonnalar kompozisiyasi 
binoni tantanali va davlatchilik ruhiga xos bo‘lganligini ko‘rsatadi.

Sovet davrida madaniy infratuzilmalarning barpo etilishi shahar madaniyati va 
sotsialistik hayot tarzini shakllantirishda muhim ahamiyatga ega bo‘ldi. 1956 yilda 
Buxoroda bunyod qilingan “Pionerlar uyi” (“Dom pionerov”, hozirda “Barkamol avlod” 
markazi) binosi o‘sha davrning shaharsozlik va arxitektura xususiyatini yaqqol namoyon 
etuvchi inshootlardan biri sanaladi. Binoning me'moriy echimi, asosan, uning baland 
ustunli peshtoqi hamda simmetrik tarzda joylashtirilgan oyna bloklari 1930-1950 yillarda 
keng yoyilgan “Stalincha ampir” yoki “sovet monumental klassisizmi” uslubiga xos 
bo‘lganligini ko‘rsatadi. Binoning baland va simmetrik kolonnalari, frunton (tom 
qismidagi uchburchak element), keng peshtoq va baland romlar - stalin ampin uslubiga 
xosligini kohsatadi. Yorug‘ va muvozanatli fasad odatda oq, engil zarvaraq ranglarda 
bo‘lganligi o‘z o‘rnida madaniyat va ma'naviy yuksaklik ruhini aks ettirgan. Bu uslubdagi 
binolar ko‘p hollarda neoklassik me'morchilikdan ilhomlangan bo‘lib, tantanali va 
ma'naviy ustuvorlikni aks ettirgan. Bu kabi binolar SSSRdagi shaharlarni qayta qurish va 
modernizatsiya qilish rejalarining bir qismi bo‘lgan. Asosan Moskvadagi rekonstruksiya 
jarayonlari namuna sifatida qabul qilinib, boshqa hududlarda ham madaniy-ma'rifiy 
muassasalar atrofida shahar madaniyati shakllantirildi. Binoga yaqin hududda bog‘lar, 
yozgi kinoteatr, yoshlar sport maydonchasi barpo qilingan. Bu o‘z navbatida, 
urbanistikada “periferiya markazi” modeliga muvofiq kelib, binolar atrofida ijtimoiy 
hayotni rivojlantirish va aholining madaniy saviyasini oshirishga qaratilgan edi. Bino 
nafaqat bolalar uchun to‘garak va tarbiya maskani, balki ijtimoiy muhitda kommunistik 

qadriyatlarni singdirish markazi sifatida faoliyat yuritgan. Tashqi ko‘rinishi orqali 
davlatning qudrati hamda sosialistik hayot tarzi namoyon qilingan.

Xulosa qilib aytish mumkinki, 1925-1980 yillar davomida Buxoro shahrida 
ijtimoiy infratuzilmalarning - ta’lim, tibbiyot, madaniy-maishiy obyektlarning tizimli 
ravishda bunyod etilishi shahar arxitekturasi va madaniyatini shakllantirishda muhim 
o‘rin tutgan. Sovet davrida barpo etilgan inshootlar sotsialistik tarbiya va mafkuraviy 
yo‘nalishiga qaramay o‘z davri uchun ijtimoiy-iqtisodiy hayotda muhim vazifani bajargan 
hamda shaharning tarixiy taraqqiyotida alohida bosqichni namoyon etadi. Bu inshootlar 
nafaqat sovet mafkurasini targ‘ib qiluvchi balki shahar madaniyatining rivojlanish 
tarixida iz qoldirgan obyektlar sifatida e’tiborga loyiq. Shunday ekan ularni tarixiy 
merosni ajralmas bo‘lagi sifatida baholanishi lozim. Tarixiy arxitektura faqat o‘tmish 
xotirasi emas, balki shahar madaniyatining bir qatlamidir. Shu sababdan sovet davrida 
qurilgan inshootlarni mafkuraviy yoki eskirgan deb baholab, ularni buzish, yoq qilish 
tarixning bir bosqichini yo‘qotish bilan barobardir.Yosh avlod uchun tarixiy qatlamning 
asrab avaylanishi, arxitekturaviy xilma-xillikning himoya qilinishi madaniy yoqgorlikka 
hurmat, tarixga nisbatan ma’sulliyatli yondashuv belgisi hisoblanadi.

2. Тулаганов А. Тураев Х. Бухоро давлат университетининг тарихий ва замонавий 
укув бинолари хамда иншоотлари. Бухоро.2016. - Б.4.

IKKINCHI JAHON URUSHIDAN SO‘NG FARG‘ONA VODIYSIDA PAXTA 
TOZALASH SANOATI ZAVODLARINING ISH XAQI VA MUKOFATLARI 

TO‘G‘RISIDA

Sayfullayev Xumoydullo Turg‘unboy o‘gli
Mirzo Ulug‘bek nomidagi O‘zbekiston Milliy universiteti

Jahon tarixi kafedrasi o‘qituvchisi
O‘zbekiston SSR sanoati ikkinchi jahon urushidan so‘ng juda yuqori suratlarda 

rivojlandi. Ayniqsa bu yengil va to‘qimachilik sanoatida yaqqol ko‘zga tashlanda. Ushbu 
sanoat tarmoqlaridan ajralib chiqqan paxta tozalash sanoati nafaqat yengil va 
to‘qimachilik sanoatiga ba’lki, oziq-ovqat sanoati xam rivojlanishida muhim o‘rin tutdi, 
shu o‘rinda ikkinchi jahon urushidan oldin va urushdan so‘ng sanoat ishchilarining ahvoli 
ko‘ngildagidek emasdi. Paxta tozalash sanoati ishlab chiqarish xajmi yildan-yilga o‘sib 
borishi ishchilarning soni o‘sishi va ularning oylik ish xaqi va turar-joy moddiy maishiy 
ahvolini yaxshilash uchun choralar ko‘rish hukumat oldidagi muhim vazifa bo‘lib 
qolaverdi. 1946-yil Toshkentda partiya faollarining yig‘ilishida: ishchilar, xizmatchilar, 
injiner-texnik xodimlar va ularning oilalariga moddiy, maishiy madaniy xizmat ko‘rsatish

